
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
জমে উঠেচে–তুমি থাকলে বসে বসে সেগুলি খালাস করবার চেষ্টা করা যেত। যা হোক স্টাসবুর্গে যাব। প্রথমে যাচ্চি স্পেনে— আগামী মঙ্গলবারে যাত্র। করব । সেখান থেকে কোথা দিয়ে কোথায় যাওয়া সহজ সেটা হিসেব করে দেখতে হবে । ইটালি সুইজারলাগু, জাৰ্ম্মানি, ডেনমার্ক, হল্যাগু সুইডেন এবং নরোয়ে – এই কটা দেশ দেখতে হবে । তোমরা কেউ সঙ্গে থাকলে বেশ হত। যাহোক এই ঘুরপাকের মধ্যে কোনো একট। ভাগে স্টাসবুর্গে যেতে পারব।
দেশে ফিরব জুনের শেষে। তখন আকাশের পূর্ব দিগন্তে নবমেঘের ভ্ৰকুটী অস্তরালে ক্ষণে ক্ষণে বিদ্যুৎফুরণ দেখা যাচ্চে। তুমি কি ভাবচ আমি তখন দেশে রাষ্ট্রনায়কের পদ গ্রহণ করে চরকার চক্রাস্তে যোগ দেব ? আমাকে তুমি কাজের লোক মনে করচ ? আমি যদি জগতের উপকার করবার লোভে পড়ে বিধাতার খাতাঞ্চি খানায় গিয়ে কাজের মজুরা নিয়ে আসি তা হলে আমার জাত যাবে যে,— বেকার কুলীনদের পংক্তিতে
আমার স্থান হবে না । তাহলে আকাশের মেঘ যখন তার বাৰ্ত্তা পাঠাবে তখন ধরণীর মেঘমল্লারে তার জবাব দেবে কে ? আমি দক্ষিণ হাওয়ার পথের পথিক, আমাদের চাল হচ্চে এলোমেলো চাল, আমাদের কাজ হচ্চে কাজে ফাকি দেওয়া— আমরা সভাসদদের দলের লোক নই— দরবার ভাঙলে তবে আমাদের ডাক পড়ে। এতদিনে এটুকু তোমার বোঝা উচিত

		 এই পাতা শেষ সম্পাদিত হয়েছে ০৮:৫৭টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

